
Vegagerðin gefur út Framkvæmdafréttir til að kynna útboðs-
framkvæmdir fyrir verktökum. Fyrirhuguð útboð eru kynnt, 
útboðsauglýsingar eru birtar og greint er frá niðurstöðum og 
samningum. Auk þess er í blaðinu annað það fréttaefni sem 
verður til hjá stofnuninni og talið er að eigi erindi til verktaka. 
Áskrifendur eru m.a. verktakar, verkfræðistofur og fjölmiðlar. 
Áskrift er endurgjaldslaus.

28. tbl. /06

Auglýsingar útboða

Blöndudalsvegur (733), 
Svínvetningabraut - 
Blöndudalshólar   06-030

Vegagerðin óskar eftir tilboðum í endurbyggingu 
Blöndudalsvegar á 0,76 km kafla frá Svínvetningabraut 
að Blöndudalshólum.

Helstu magntölur eru:
Fylling og fláafleygar . . . . . . . . . . . . .              	 2.900	 m3

Neðra burðarlag  . . . . . . . . . . . . . . . . .                  	 2.800	 m3

Ræsalögn  . . . . . . . . . . . . . . . . . . . . . .                       	 35	 m
Malarslitlag . . . . . . . . . . . . . . . . . . . . .                      	 290	 m3

Frágangur fláa  . . . . . . . . . . . . . . . . . .                   	 7.500	 m2

Girðingar  . . . . . . . . . . . . . . . . . . . . . .                       	 680	 m
Skurðir  . . . . . . . . . . . . . . . . . . . . . . . .                         	 750	 m3

Verki skal að fullu lokið 1. júlí 2007.
Útboðsgögn verða seld hjá Vegagerðinni Dagverðardal 

á Ísafirði, Borgarsíðu 8 á Sauðárkróki og Borgartúni 7 í 
Reykjavík (móttaka) frá og með mánudeginum 
23. október. Verð útboðsgagna er 4.000 kr.

Skila skal tilboðum á sömu stöðum fyrir kl. 14:00 
þriðjudaginn 7. nóvember 2006 og verða þau opnuð þar 
kl. 14:15 þann dag.

Vegamót Blöndudalsvegar og Svínvetningabrautar við 
Blöndubrú. Endurbætur á hluta Blöndudalsvegar eru boðnar 

út í þessu blaði.

Mat á umhverfisáhrifum samgönguáætlunar hefur verið aug­
lýst og drög að skýrslu hafa verið birt á vegagerdin.is. Sjá 
tengingu á forsíðu á eldri fréttir.
Hér er birtur samantektarkafli skýrslunnar í heild. 

Umhverfismat 
samgönguáætlunar 2007 - 2018
Umhverfisskýrsla - Drög Október 2006

Samantekt matsvinnu
Samkvæmt lögum nr. 105/2006 um umhverfismat áætlana 
hefur verið unnið umhverfismat fyrir samgönguáætlun 2007 
til 2018 (SGÁ). Matsvinnan felur í sér gerð umhverfisskýrslu, 
þar sem gerð er grein fyrir helstu afleiðingum áætlunarinnar á 
umhverfi og samfélag. Umhverfisskýrslan er kynnt fyrir hags­
munaaðilum og almenningi og öllum gefinn kostur á að koma 
á framfæri ábendingum og athugasemdum varðandi umhverf­
isáhrif áætlunarinnar. Með matsvinnunni er stuðlað að því að 

Samgönguáætlun er einnig í samræmi við lög og helstu 
alþjóðlegu samninga sem Ísland er aðili að. Þar má t.d. 
nefna Ramsarsamþykktina um votlendi, Bernarsamninginn, 
Ríósamninginn um líffræðilega fjölbreytni og Kyoto bókun­
ina. Við nánari útfærslu og ákvörðun um framkvæmdir þarf 
að taka tillit til ofangreindra alþjóðlegu samninga.

Helstu umhverfisáhrif samgönguáætlunar 2007-2018 eru 
talin stafa af greiðari samgöngum, þar sem verið er að stytta 
leiðir, breikka vegi, stækkun flugvalla, uppbyggingu grunn­
netsins, auknu öryggi, aukinni umferð og nýframkvæmdum. 
Helstu umhverfisþættirnir eru samfélag, heilsa, öryggi, lofts­
lag, náttúrufar, hafið og landslag. Í matsvinnunni var mat 
lagt á hvernig samgönguáætlun hefur áhrif á þessa umhverf­
isþætti.

Helstu áhrif á samfélag
Megináhrif á samfélag snúa að umferðaröryggi, styttingu 
leiða og ferðatíma til þjónustu- og atvinnukjarna landsins. 
Jafnframt eru langflestar framkvæmdir á samgönguáætlun 
fallnar til þess að hafa jákvæð áhrif á ferðir meirihluta lands­
manna en sumar gætu haft neikvæð staðbundin áhrif í því 
tilfelli að framkvæmdir ýta undir erfiða stöðu í jaðri stóru 
byggðakjarnanna.

Stór hluti framkvæmda á SGÁ snýr að þjóðvegakerfinu. 
Allar bætur og styttingar á því koma til með að bæta öryggi 
og auka umferð, þ.m.t. þungaflutninga. Á undanförnum árum 
hefur hlutdeild landflutninga aukist mjög hratt og eru ástæður 
þess margvíslegar s.s. kostnaður fyrir flutnings- og dreifingar­
aðila og kröfur í samfélaginu.

mið sé tekið af umhverfissjónarmiðum við gerð tillögu að 
samgönguáætlun og samræmi samgönguáætlunar við aðrar 
áætlanir. Með umhverfismatinu hafa verið skilgreind þau 
áhrif sem kunna að verða veruleg og lagðar fram tillögur um 
hvernig skuli bregðast við slíkum afleiðingum.

Umhverfismatið er unnið af vinnuhópi sem í sitja fulltrúar 
frá samgönguráðuneytinu, Vegagerðinni, Siglingastofnun og 
Flugmálastjórn Íslands. Vinna við umhverfismatið hófst í 
mars 2006 áður en frumvarp til laga um umhverfismat áætl­
ana varð að lögum.

Meginniðurstaða matsvinnu snýr að samræmi við áætlanir, 
lög og alþjóðlega samninga, heildaráhrifum áætlunarinnar, 
hugsanlegum verulegum áhrifum og þeim aðgerðum sem lagt 
er til að ráðast í vegna þeirra.

Samræmi við áætlanir, 
lög og alþjóðlega samninga
Samgönguáætlun 2007 til 2018 er í samræmi við helstu áætl­
anir s.s. byggðaáætlun, velferð til framtíðar – stefnumörkun 
ríkisstjórnarinnar um sjálfbæra þróun til 2020, náttúruvernd­
aráætlun 2004 til 2008, ferðamálaáætlun 2006-2015 og heild­
arstefna um málefni hafsins. Á síðari stigum ákvarðanatöku 
um framkvæmdir þarf að meta áhrif á líffræðilega fjölbreytni 
og einstök vistkerfi, búsvæði eða jarðmyndanir sem njóta sér­
stakrar verndar. Slíkt mat fer fram í mati á umhverfisáhrifum 
framkvæmda skv. lögum 106/2000. Varðandi málefni hafs­
ins þarf að fylgjast með þróun siglingaleiða olíuskipa milli 
Barentshafs og Norður-Ameríku og skilgreina aðgerðir vegna 
hugsanlegra mengunaróhappa.

Blöndudalsvegur (733), Svínvetningabraut - Blöndudalshólar. 
Sjá útboðsauglýsingu á forsíðu. 

Líklegt er að auknir landflutningar hafi neikvæð áhrif á hinn 
almenna vegfarenda.

Fylgjast þarf með þróun mengunar frá samgöngum í þétt­
býli, þ.e.a.s. umferðarhávaða og svifryki.

Samstarf þarf að vera við sveitarfélögin vegna vöktunar og 
aðgerða varðandi þennan málaflokk.
Óvissa er um áhrif SGÁ á menningarminjar og þarf að meta 
þau á síðari stigum s.s. við gerð aðalskipulagsáætlana og/eða 
við mat á umhverfisáhrifum framkvæmda.

Helstu áhrif á náttúrufar
Helstu áhrif einstakra framkvæmda SGÁ á náttúrufar eru 
tilkomin vegna vegar um Grunnafjörð, Norðausturvegar, 
Héðinsfjarðarganga, Hornafjarðarfljóts, Vestfjarðavegar og 
Djúpvegar. Áhrifin eru neikvæð og snúa að raski á gróðri og 
jarðminjum, tapi á búsvæðum og skerðingu á friðlýstu og/
eða ósnortnu landi. Mesta röskun nútímahrauns mun fylgja 
vegaframkvæmdum á Norðausturlandi og Suðvesturlandi. 
Óvissa er um áhrif vegna hafnar í Bakkafjöru og þarf að afla 
upplýsinga um náttúrufar við mat á umhverfisáhrifum þeirra 
framkvæmda.

Vatnsverndarsvæði eru oft í jaðri byggðar og nærri fram­
kvæmdasvæðum og þarf að gefa þeim sérstakan gaum hvað 
umferð fólksbíla og flutningabíla varðar, sem og raski vegna 
framkvæmda.

Varðandi áhrif á víðerni, landslag og ímynd kann upp­
bygging hálendisvega að valda verulegum og neikvæðum 
áhrifum á þessa umhverfisþætti. Miðhálendi Íslands hefur 
ákveðna sérstöðu og verndargildi. Þar er að finna talsvert af 
náttúrufyrirbærum sem talin eru hafa sérstakt verndargildi 

s.s. jökla, jarðhitasvæði, gígaraðir og aðrar jarðmyndanir. 
Stærstur hluti þess er lítt gróinn en þó finnast víða gróður­
vinjar sem eru búsvæði fugla og annarra lífvera. Þá eru einnig 
beitilönd og veiðivötn sem hafa verið nýtt um aldir.

Víðerni eins og miðhálendi Íslands eru nú óvíða annars 
staðar til í Evrópu nema helst í norðanverðri Skandinavíu og 
í því felst m.a. sérstaða þess. Helstu umhverfisáhrif vegna 
uppbyggingar hálendisvega eru á landslag og ímynd hálendis­
ins. Í matsvinnunni kom fram að skort hefur samræmda 
stefnu stjórnvalda við landnotkun á þessu svæði. Það sé því 
mikilvægt verkefni stjórnvalda og almennings á næstu árum 
að samræma frekar sjónarmið um náttúruvernd og nýtingu 
þessara svæða en hagsmunir mismunandi aðila geta verið 
ólíkir frá einu svæði til annars.

Áður en ákvörðun er tekin um hálendisvegi þarf að eiga 
sér stað almenn umræða í þjóðfélaginu, þar sem margvísleg 
sjónarmið komi fram um tilgang og nauðsyn slíkra fram­
kvæmda, sem og áframhaldandi stefnumörkun fyrir nýtingu 
hálendisins.

Ekki er talið líklegt að SGÁ hafi veruleg áhrif á víðerni og 
eins þau eru skilgreind í lögum nr. 44/1999 um náttúruvernd.

Fyrir utan hugsanleg áhrif vegna hálendisvega er talið að 
áhrif á náttúru verði í heild sinni ekki veruleg, sé þess gætt að 
komið verði í veg fyrir eða dregið úr röskun með eftirfylgni, 
t.d. við mat á umhverfisáhrifum framkvæmda, skilgreiningu 
á mótvægisaðgerðum og/eða frekari skilmálum sem kunna að 
koma fram í skipulagsáætlunum.

Óvissa er um áhrif SGÁ á hafið en mikilvægt er að fylgja 
eftir þeirri heildarstefnumótun sem liggur fyrir um málefni 
hafsins, þ.m.t. að vernda hafsvæði sem teljast sérstök og 

Yfirlit yfir útboðsverk
Þessi listi er stöðugt til endurskoðunar og geta dagsetningar og annað breyst fyrirvaralaust. 
Það eru auglýsingar útboða sem gefa endanlegar upplýsingar.
Fremst í lista er númer útboðs í númerakerfi framkvæmdadeildar. 
Rautt númer = nýtt á lista

 Fyrirhuguð útboð	 Auglýst:
	 dagur, mánuður, ár

06-073  Drangsnesvegur (645), 
   Strandavegur - Drangsnes		  07
 

06-031  Hringvegur (1), Borgarnes, vistgata		  07
 

06-029  Skorradalsvegur (508), Grund - Hvammur		  07
 

06-027  Snæfellsnesvegur (54) um Hítará		  07
 

06-028  Tröllatunguvegur (605), 
   Vestfjarðavegur - Djúpvegur		  07
 

06-026  Skagafjarðarvegur (752), 
   slitlagsendi - Lýtingsstaðir		  07
 

06-004  Norðausturvegur (85), Hófaskarðsleið		  07
 

06-006  Upphéraðsvegur (931), Fellabær - Ekkjufell		 07
 

06-007  Dettifossvegur (862), Hringvegur - Dettifoss		 07
 

06-072  Seyðisfjarðarvegur (93) um Miðhúsaá		  07
 

06-017  Hringvegur (1) um Hrútafjarðarbotn		  04.12.06
 

06-048  Vestfjarðavegur (60) í Kollafirði		  06.11.06
 

06-030  Útnesvegur (574), Háahraun - Hella		  06.11.06
 

06-024  Djúpvegur (61), Reykjanes - Hörtná		  30.10.06
 

06-005  Hringvegur (1) um Vatnsdalsá		  30.10.06

  Auglýst útboð 	 Auglýst:	 Opnað:

06-023  Blöndudalsvegur (733)	 23.10.06	 07.11.06
 

06-015  Ferjubakkavegur (530) um Gufá	 16.10.06	 31.10.06
 

06-022  Uxahryggjavegur (52), 
   Kaldadalsvegur - Sandkluftavatn	 09.10.06	 31.10.06
 

05-047  Hringvegur (1), 
   Ármótasel - Skjöldólfsstaðir 2	 09.10.06	 31.10.06
 

06-071  Veigastaðavegur (828), 
   Hringvegur - Eyjafjarðarbraut eystri	 09.10.06	 24.10.06

  Útboð á samningaborði 	 Auglýst:	 Opnað:

06-065  Hríseyjarferja 2007-2011	 28.08.06	 10.10.06
 

05-038  Garðskagavegur (45) 
   um Sandgerði	 26.06.06	 11.07.06
 

Auglýsing um umhverfismat 
Samgönguáætlunar 
2007 – 2018    

Samgönguráðuneytið og stofnanir þess auglýsa hér með 
kynningu á umhverfismati á tillögu að samgönguáætlun 
2007 – 2018 í samræmi við lög nr. 105/2006 um 
umhverfismat áætlana.

Samgönguáætlun er unnin í samræmi við lög nr. 
71/2002 og er hún samræmd áætlun fyrir flug-, siglinga- 
og vegamál. Umhverfismatið tekur til áhrifa helstu 
markmiða og helstu framkvæmda samgönguáætlunar á 
umhverfið.

Umhverfismat samgönguáætlunar liggur frammi til 
kynningar hjá Flugmálastjórn Íslands, Reykjavíkurflug­
velli, Siglingastofnun Íslands, Vesturvör 2, Kópavogi og 
Vegagerðinni, Borgartúni 7, Reykjavík.

Umhverfismatið er ennfremur kynnt á vef samgöngu­
ráðuneytisins www.samgonguraduneyti.is, og vefjum 
Flugmálastjórnar www.caa.is, og Siglingastofnunar 
www.sigling.is.

Með umhverfisskýrslu fylgja til hliðsjónar drög Sam­
gönguráðs að samgönguáætlun 2007 – 2018, en ekki er 
óskað eftir sérstökum athugasemdum við þau drög að 
þessu sinni.

Frestur til að gera athugasemdir við umhverfismat sam­
gönguáætlunar er til og með 20. nóvember 2006 og skulu 
þær vera skriflegar og undirritaðar.

Athugasemdir við umhverfismatið skulu berast sam­
gönguráðuneytinu, Hafnarhúsinu við Tryggvagötu, 150 
Reykjavík.

Samgönguráðuneytið
Flugmálastjórn Íslands
Siglingastofnun Íslands

Vegagerðin

viðkvæm. Hafið er mjög mikilvægur umhverfisþáttur, út frá 
náttúrufari og samfélagi. Stuðla þarf að áframhaldandi athug­
unum um verndargildi og líffræðilega fjölbreytni hafsvæða í 
lögsögu Íslands til þess að unnt verði að taka tillit til umhverf­
issjónarmiða við ákvarðanir um siglingaleiðir olíuskipa, 
neyðarhafnir eða aðra þætti sem kunna að hafa neikvæð áhrif 
á hafið.

Helstu áhrif á loftslag
Kyoto bókunin er einn af þeim alþjóðlegu samningum um 
umhverfismál sem eiga að hafa og munu hafa áhrif á fram­
kvæmd SGÁ. Til þess að Ísland fái staðið við skuldbindingar 
sínar gagnvart samningnum er nauðsynlegt að horfa til sam­
gangna sem stórs mengunarvalds. Samgöngur standa fyrir 
meira en 90% af brennslu eldsneytis á Íslandi og því er til 
mikils að vinna ef losun gróðurhúsalofttegunda frá þeim er 
takmörkuð. Miðað við spár er fyrirsjáanlegt að mest aukning 
á losun CO2 verði vegna flugumferðar, en fiskiskip og bílar 
eiga saman um 50% prósent af CO2 vegna samgangna. Mestu 
munar um aukið eldsneyti sem flugvéla- og skipaflotinn 

kaupir erlendis og má það rekja til aukinnar flugumferðar til 
landsins enda fjölgar flugfarþegum ár frá ári. Hins vegar er 
losun á CO2 frá flugumferð ekki hluti af Kyoto bókuninni.

Samkvæmt útstreymisspá sem Umhverfisstofnun hefur 
unnið fyrir umhverfisráðuneytið fellur hlutdeild samgangna 
sem hlutfallsleg uppspretta CO2 ígilda úr 47% í 40% milli 
áranna 2006 og 2007 vegna ræsingar nýs álvers á Reyðarfirði. 
Það hlutfall helst svo óbreytt til loka áætlunartímabilsins ef 
ekki verður af frekari stóriðjuáformum en þegar hefur verið 
hafist handa við.

Litið er til þess að tækniframfarir, sérstaklega í hagnýtingu 
vetnis, geti orðið til þess að ekki sé gengið hraðar á óendurnýj­
anlegar auðlindir en svo að mögulegt sé að þróa og skipta yfir 
í endurnýjanlegar auðlindir sem er markmið áætlunarinnar.

Mikilvægt er að stefna að því að losun mengandi efna í 
andrúmsloftið frá bílum aukist ekki í sama hlutfalli og umferð. 
Samkvæmt spám umhverfisráðuneytisins, Umhverfisstofnunar 
og Orkuspárnefndar er raunhæft að stefna að því að losun CO2 
í andrúmsloftið frá bílaumferð aukist ekki verulega til 2018.


